
CONCELLO DE POL  (LUGO)

Plaza de Galicia, 1 · 27270 Mosteiro – Pol · Tel. 982 345 029 / 982 345 038 · Fax 982 345 330

ANUNCIO DE PUBLICACIÓN DEFINITIVA DO TEXTO DO REGULAMENTO NO B.O.P.

Rematado o prazo de exposición pública do acordo do Concello de data 1 de marzo de 2023, referido á  
aprobación provisional do Regulamento especial de honras e distincións do Concello de Pol publicado no 
BOP con data 13 de marzo de 2023.

Non  tendo  sido  presentada  ningunha  reclamación  e  unha  vez  transcorrido  o  período  de  exposición 
pública, o devandito acordo elévanse a definitivo, segundo o establecido no artigo 17.3 do Real Decreto 
Lexislativo  2/2004,  do  5  de  marzo,  polo  que  se  aproba  o  Texto  Refundido  da  Lei  Reguladora  das  
Facendas  Locais,  e  procédese  á  publicación  do  texto  íntegro  do  Regulamento  especial  de  honras  e 
distincións, tal e como figura no anexo deste anuncio.

Contra  este  acordo,  elevado  a  definitivo,  os  interesados  poderán  interpoñer  recurso  Contencioso 
Administrativo ante o Tribunal Superior de Xustiza de Galicia, con sede na Coruña, no prazo de dous 
meses a partir do día seguinte ao do a publicación deste acordo e o texto íntegro da Ordenanza no Boletín  
Oficial da Provincia de Lugo.

En Pol, a 28 de  abril de 2023

O Alcalde
Lino Rodríguez Ónega

REGULAMENTO DE HONRAS E DISTINCIÓNS DO CONCELLO DE POL

TÍTULO I

Das distincións honoríficas

 Artigo 1. 

1. Mediante o presente Regulamento regúlase o proceso de concesión de honras e distincións municipais 
a aquelas persoas naturais ou xurídicas merecedoras do devandito recoñecemento, a teor do disposto nas 
disposicións legais vixentes en materia de réxime local da Lei 7/1985, do 2 de abril, Reguladora das  
Bases de Réxime Local, e artigos 186 ao 191 do Regulamento de Organización, Funcionamento e Réxime 
Xurídico das Corporacións Locais, aprobado por Real Decreto 2568/1986, do 28 de novembro.

 2. As distincións que poderá conceder o Concello de Pol para premiar méritos e servizos extraordinarios 
son as seguintes: 
• Título de Fillo Predilecto. 
• Título de Fillo Adoptivo. 
• Medallas de ouro e prata. 
• Título de Cronista Oficial. 
• Denominación de rúas, prazas ou edificios e espazos públicos.

 3. Todas as distincións teñen un carácter exclusivamente honorífico, sen que outorguen ningún dereito  
económico ou administrativo. 

Principios e criterios que deben rexer as distincións honoríficas

Artigo 2. 

1.  Para  a  concesión  de  todas  as  distincións  honoríficas  que  quedan  enumeradas,  o  Concello  de  Pol 
observará as normas regulamentarias que se establecen neste Regulamento. 
2.  A  intención  municipal  de  valorar  no  alto  grao  as  concesións  honoríficas  que  son  obxecto  deste 
Regulamento,  conduce  a  regular  que  o  seu  número  sexa  limitado,  en  atención  aos  principios  de  
exemplaridade e estímulo das accións recoñecidas. 
3.  Os criterios  que informarán os expedientes  instruídos para o efecto,  basearanse  no recoñecemento 
público de condutas,  e  en concreto  teranse  en conta  os  seguintes  valores:  fidelidade,  exemplaridade,  
honestidade, xenerosidade, sabedoría, valor, todos eles postos en relación co servizo público. 

TÍTULO II

Dos títulos de Fillo/a Predilecto/a e de Fillo/a Adoptivo/a

Artigo 3. 
1. A concesión do título de Fillo/a Predilecto/a só poderá recaer en quen, nacendo en Pol, destacasen de  
forma  extraordinaria,  sexa  polas  súas  calidades  ou  méritos  persoais  ou  polos  servizos  prestados  en 
beneficio ou honra do Concello de Pol.

 2. A concesión do título de Fillo/a Adoptivo poderá outorgarse a persoas que, sen nacer en Pol, reúnan as 
circunstancias sinaladas no parágrafo anterior.
 3.  Tanto  o título  de Fillo/a  Predilecto/a  como o de  Fillo/a  Adoptivo/a  poderán  concederse  a  título  
póstumo a quen reúna as condicións e merecementos mencionados. 

Artigo 4. 

1. A concesión dos títulos de Fillo/a Predilecto/a e de Fillo/a Adoptivo/a será acordada por unanimidade 
do Concello Pleno, previo expediente instruído para o efecto, no que deberán acreditarse os méritos que 
xustifiquen estas honras, a proposta do Alcalde-Presidente. 
2. A Corporación municipal sinalará a data da celebración da sesión plenaria extraordinaria na que se 
concederá a distinción honorífica. 
3. Os títulos estenderanse en pergamiño artístico, o cal conterá de maneira moi sucinta os merecementos 
que motivan e xustifican a súa concesión e a lenda “Fillo Predilecto/a” ou “Fillo/a Adoptivo/a”, segundo 
proceda. 

Artigo 5. 

1. As persoas a quen se conceda os títulos de Fillo/a Predilecto/a ou Fillo/a Adoptivo/a de Pol, previa 
invitación  oficial,  terán  dereito  a  acompañar  á  Corporación  Municipal  nas  solemnidades  a  que  esta 
concorra, ocupando o lugar que para eles estéalles sinalado.
 2.  Estas distincións teñen carácter  vitalicio e  non poderá superar  a  cifra  de cinco,  para  cada título, 
mentres  vivan  os  distinguidos,  salvo  casos  excepcionais,  nos  que  a  concesión  do  título  deberá  ser  
acordada por unanimidade da Corporación. 

TÍTULO III
Das medalla do Concello de Pol

Artigo 6. 

1. A Medalla do Concello de Pol é unha recompensa municipal creada para premiar ou recoñecer os 
méritos  extraordinarios  que  concorran  en  persoas,  entidades  ou  corporacións,  tanto  nacionais  como 
estranxeiras por prestar servizo ou dispensado honras ou beneficios culturais ou sociais a Pol. 
2. Estas medallas poderán ser concedidas a título póstumo dentro do ano seguinte ao do falecemento do  
distinguido. 
3. Establécense tres categorías: ouro, prata e bronce
4. Para determinar en cada caso a procedencia da concesión e a categoría da medalla para outorgar,  
deberá terse en conta a índole dos méritos e servizos, a transcendencia do labor realizado en beneficio ou 

honra de Pol  e  as  particulares  circunstancias  da persoa  proposta para  a  condecoración,  prevalecendo 
sempre a calidade dos merecementos sobre o número dos mesmos.

 Artigo 7. 

1. A Medalla do Concello de Pol terá a forma do Escudo do Concello, o cal figurará gravado no anverso. 
No reverso farase constar o nome da persoa distinguida e a data de outorgamento. 
2. Co obxectivo de que a concesión das medallas non se devalúe, non se poderá conceder ao ano máis 
dunha medalla. 

Artigo 8. 

1. O acordo para a concesión da medalla adoptarase en sesión plenaria por unanimidade, previa apertura 
dun expediente no que se recollan os méritos. A concesión caducará cando faleza o distinguido.

 2. Cando a concesión das medallas recaia en funcionarios e empregados municipais haberá que aplicar,  
ademais  das  normas  recollidas  neste  regulamento,  as  que  figuren  na  lexislación  vixente  sobre 
funcionarios e empregados da Administración local. 

3.  No  caso  de  que  se  concedan  a  persoas  ou  entidades  estranxeiras  será  preciso  a  autorización  do 
Ministerio das Administracións Públicas, previo informe do Ministerio de Asuntos Exteriores. 

4.  As medallas  serán outorgadas  nun acto solemne,  na data que sinale o Concello,  acompañadas  do 
correspondente diploma e insignia de lapela. 

TITULO IV
Título de Cronista Oficial

 Artigo 9 

1. O título de Cronista Oficial de Pol recoñece o labor das persoas que realizasen estudos, investigacións  
ou editado algunha publicación relacionados co municipio e manteñan vinculación co Concello. 
2. O nomeamento de Cronista Oficial acordarase por unanimidade do Concello a proposta da Alcaldía- 
Presidencia,  previo  expediente  instruído  para  ese  efecto,  no  que  deberá  acreditarse  a  vinculación 
permanente da devandita persoa con Pol e os traballos que se desenvolveron. 
3. A concesión desta distinción terá lugar no transcurso dunha sesión plenaria extraordinaria convocada 
para  o  efecto,  na  que  o  Alcalde  entregará  ao  distinguido  un  pergamiño  artístico  acreditativo  do 
recoñecemento e un distintivo de lapela. 

Artigo 10.

 1. O Título de Cronista Oficial de Pol é unha distinción puramente honorífica, polo que non trae consigo 
ningunha compensación económica.
 2.  Esta distinción terá  carácter  vitalicio.  Con todo, poderá  cesar  por decisión propia ou por acordo  
plenario e previa instrución de expediente por causa de indignidade para o título. 
3. Non se poderá conceder máis dunha distinción ao ano e a cifra de cronistas do Concello non poderán 
ser superior a catro. 

TÍTULO V
Denominación de rúas, edificios públicos e monumentos

Artigo 11. 

1. Poderá outorgarse a espazos públicos, rúas, edificios e monumentos, o nome de persoas e entidades 
que, a xuízo da Corporación, reúnan méritos suficientes, ben sexa por servizos e actividades especiais 
realizados a favor de Pol, ou pola súa relevancia indiscutible nos ámbitos culturais, sociais, científicos,  
deportivos ou análogos. 

2. A denominación outorgarase polo Concello Pleno, previa aprobación por unanimidade. 

3.  No  acordo  de  otorgación,  cando  se  trate  de  denominacións  co  nome  dunha  personalidade  viva, 
facultarase ao Ilustrísimo Alcalde para fixar a data na que, en acto público, o distinguido procederá a 
descubrir a placa da honra concedida. 

Artigo 12.  A concesión de placas,  diplomas, inscricións e  outro tipo de agasallos  institucionais,  con 
carácter honorífico, de recoñecemento ou de agradecemento, será acordada por unanimidade do Concello 
Pleno, previo expediente instruído para o efecto, no que deberá acreditarse os méritos que xustifiquen 
estas honras, a proposta do Alcalde-Presidente. 

TÍTULO VI
Da declaración de Loito Oficial.

Artigo 13. 

O Sr. Alcalde, mediante Decreto do que se dará conta o Pleno, poderá acordar a declaración de loito 
oficial no Concello cando sucedan feitos que aconsellen esta decisión. Nestes casos, as bandeiras de todos 
os edificios públicos ondearán a medio mastro e levarán colgado un crespón de cor negra. 

TÍTULO VII

Do procedemento para a concesión de honras e distincións.

Artigo 14

 1. A concesión das distincións honoríficas que se recollen neste Regulamento serán obxecto de apertura 
dun expediente no que se recollan os méritos e circunstancias que xustifican a súa concesión. 

2. A iniciación do procedemento farase por resolución de Alcaldía, xa sexa por propia iniciativa ou a 
requirimento dunha terceira parte dos membros da Corporación.

 3. Na tramitación do expediente recollerase: exposición de motivos, notas biográficas da persoa proposta 
ou breve recensión histórica da entidade proposta, currículo e accións meritorias reseñables. 

4. Se o Pleno acorda o seu outorgamento, comunicarase ao interesado a resolución coa certificación da 
Secretaría do Concello. 

Artigo 15. 

1. Todas as honras e distincións concedidos serán rexistrados no Libro-Rexistro de Honras e Distincións, 
que será, pola súa importancia, levado e custodiado persoalmente polo Secretario da Corporación.

 2.  O  Libro-Rexistro  estará  dividido  en  tantas  seccións  como  distincións  honoríficas  regule  este 
Regulamento. 

3. En cada sección inscribirase, por orde cronolóxica de concesión, os nomes e as circunstancias persoais 
de cada un dos favo favorecidos, os méritos que se lle atribúen, a data da concesión e a do falecemento  
para quen recibe o distintivo a título póstumo. 

4.  O  Concello  poderá  privar  das  distincións  que  son  obxecto  deste  Regulamento,  coa  consecuente  
cancelación do asento no libro-rexistro, a quen incorra en faltas que aconsellen esta medida extrema. o 
acordo da Corporación en que se adopte esta medida irá precedido da proposta e informe reservado da 
Alcaldía e requirirá o mesmo número de votos que foi necesario para outorgar a distinción de que se trate. 

Disposición derrogatoria 

Quedan derrogados e sen ningún efecto calquera normas, ordenanzas, regulamentos ou acordos anteriores 
que sobre esta materia contradigan o establecido no presente, que entrará en vigor o día seguinte ao da  
publicación no Boletín Oficial de Lugo.

Este Regulamento entrará  en vigor ao  día  seguinte da  súa  publicación  íntegra  no Boletín  Oficial  da 
Provincia de Lugo e estará vixente até a súa modificación ou derrogación expresa.

O Alcalde
Lino Rodríguez Ónega

